
స్మర, రదఖండనం ఘటయ, మామవ మారశరా, నఖక్షతం 

విరచయ" యంచుఁ బల్మఱును వేడ్క వచింతురు జారదంపతుల్.

                                                         (3-161)





కల్పనా చమత్కారము

దుర్గములను పరంగులు పిరంగులతో భేదించు కాలము వచ్చినది. అపుడు కవి యిట్లు వ్రాయును.




చ. పొలుపగు మావి లేఁజిగురు పొందిక పోఁత పిరంగిలోన నె

    క్కొలిపిన పుష్పగుచ్ఛమను గుండు పరాగపు మందు నించి, వె 

    గ్గలపుఁ బరాక్రమాగ్నిఁగొని కంతుఁడనేటి పరంగి భామ గు 

    బ్బలనెడు దుర్గముల్ పగులువాఱ గుభుల్లున నేసి యార్చినన్ .

                                                           (1-230)





ఆ కాలమున దొంగలు నిలువు దోపిడి (చీరలతోఁ గూడ) చేసెడివారు. ఈ కల్పన మనోహరము.




తే. కలయఁ గొమ్మలతోఁ గూడి కాననముస 

    నుండు విటపుల ననిలచోరుండు పట్టు 

    కొని దళాంబరములు దోచుకొనియె ననఁగఁ 

    బండుటాకులు గాడ్పులు పర్వ రాలె.

                                                           (5-223)





కొమ్మలతోఁ గూడిన విటపులు శాఖలలోఁ గూడిన వృక్షములు: స్త్రీలతోఁ గూడిన (విట + ప) జార ప్రభువులు.




తే. తనయుఁడగు రాజు ఘనమార్గమునను రాఁగఁ 

    గోట యా త్రోవ నరికట్టుకొన్న సుద్ది 

    విని, జలధి దాని చుట్టును విడిసె ననఁగ 

    నా రసాతల నిమ్న ఖేయంబు ధనరు.                        (5-7)

		 ఈ పేజీలో చివరి మార్పు 8 జూన్ 2020న 04:58కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

